
Barchamizga yagona oy, yagona quyosh, 
Tilagimiz ham bittadir – tinch bo`lsin olam. 
Istaymizki kipriklarga inmasin ko`z yosh, 
Istaymizki ahli bashar chekmasin alam. 
 
Orzu-umid niholini ekmoqda kimdir, 
Kim to`smoqchi bobolar suv ichgan daryoni. 
bugun bizni bir manzilga eltmoqda taqdir, 
Faqat do`stlik qutqaradi bugun dunyoni. 
 
Barchamizga yagonadir Ona sayyora, 
Ona uchun barcha farzand tengdir hamisha. 
Oq niyatli, pok niyatli har do`stu yorga, 
O`zbekiston quchog`i ham kengdir hamisha. 
 
Qo`lni qo`lga ber, ey do`stginam, dilni ber dilga, 
Birgalashib bu olamni chulg`aylik gulga. 
Qo`lni qo`lga ber, ey do`stginam, butun umrga, 
Oyday oydin orzularga yetaylik birga. 

 
 
 


